
				এই পাতাটির মুদ্রণ সংশোধন করা প্রয়োজন। 
সত্য বলছি, আমি তোমার গল্পের মুখ-পাতেই মুগ্ধ। কিন্তু সমুদয় জমিটা কি মুখপাতের নমুনার মত ওৎরাবে। তুমি বড় সঙ্কট ব্যাপারেই হাত দিয়েছ — আমার ভয় হচ্চে। এই মধুচক্রের পরিণাম কি ? তোমার বিধবা শালীটি দেখছি রমণীরত্ব— ভারি স্বাভাবিক মধুর আর bright (আমি উজ্জ্বল বলতে পাৰ্ব্ব না ) করেই তাকে সাজিয়েছ। তোমার মনের কোনখানে এত রস লুকান ছিল— গল্পটি বলিবার ধরণ সমস্ত হাব ভাব Gautierslā উপযুক্ত । তোমার ফরাসীভাষা জানা থাকলে অনেক মহাত্মা তোমার মৌলিকতায় সন্দেহ কৰ্ত্ত। আমাদের বাঙ্গালী মহাশয়েরা এসব বিষয়ে বড়ই উদার । যা হোক আমি তোমার ঐ কয়টির বড় ভক্ত— কিন্তু বেল পাকলে কাকের কি ?
রাস্কিন-প্রবন্ধ তোমার ভাল লেগেছে শুনে লেখা সফল হ’য়েছে ভাবছি। অনেকেই প্রশংসা করেছে— কিন্তু তোমাকে সত্যি বলছি— কানে তুলিনি। বাস্তবিক লেখাটা আমার আদর্শানুরূপ হয় নাই। বরং অলীকবাবুর সমালোচনাটা অন্ততঃ ভাষা সম্বন্ধে ইচ্ছানুরূপ হইয়াছে । তুমি কি ‘সাহিত্য’ দেখিতে পাও ? না আমি একখানা পাঠিয়ে দেব ? -
কল্পনা ত দপ্তরীর দপ্তরে বন্ধ। ‘ক্ষণিকা’ কোথায় ? তোমার মুখে ক্ষণিকার পরিচয় পেয়ে আমি এই চতুর্দশীটি লিখেছিলেম— তোমার কোকিলকুঞ্জে এই বায়সকণ্ঠের অত্যাচার কি ভয়াবহ তা বুঝতে পারি।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১২টার সময়, ১৯ জুলাই ২০১৮ তারিখে।

